
Yohane ]
Nhoma A €to So Abien

1 Me, Asore Panyin,

Mekyerew koma Awuraa a woayi no ne ne
mma a medo won, nokware no nti. €nye me nko,

na mmom, won a wonim nokware no nyinaa do
mo,

2 efise nokware no te yen mu na ebetena yen
mu akosi daa:

3 Adom, mmoborohunu ne asomdwoe mfi Agya
Nyankopon ne Awurade Yesu Kristo, Agya no Ba
no nkyen, mmra yen so nokware ne odo mu.

4 M’ani gyee se mihuu se mo mma no bi te
nokware mu senea Agya no hyee yen no.

> Enti mereka akyere wo, Awuraa se, momma
yennodo yen ho. Eyi nye mmara foforo a
merehye ama wo. £ye mmara a woahye ama yen

fi mfiase. _
6 Saa odo a mereka ho asem yi kyere se

momma yentena ase na yenye osetie mma
Onyankopon. Mmara a mote fii mfiase no kyere
s€ mo nyinaa, montena ase odo mu.

7 Nnaadaafo a wonnye nto mu no se Yesu
Kristo baa ohonam mu no abo apete wiase. Saa
nnaadaafo yi ye atorofo ne Kristo atamfo.

8 Monhwe mo ho so yiye na moanhwere nea
moaye ho adwuma na moanya mo akatua wo mu

0.

9 Obiara a ontena Kristo nkyerekyere mu no
nni Onyankopon. Na nea otena nkyerekyere no
mu no wo Agya no ne Jba no.

10 Se obi ba mo nkyen na wamfa saa
nkyerekyere yi ammre mo a, munnnye no wo
mo fi na munnnye n’ani nso.

11 Efise obiara a ogye saa nipa no ka bone a oye
no ho.

Asenka A Etwa To.
12 Mewo nsem pii kyerew bre mo, nanso

mempe se mefa krataa ne kyerewduru so aka.
Mmom, meba abesra mo na me ne mo abekasa
na ama yen anigye awie peye.

13 Wo nuabea a Onyankopon apaw no no mma
kyia wo.

